
Annotatsiya: Ushbu maqolada o‘qituvchining pedagogik jarayon qatnashchilari 

bilan muomalasi o‘zaro bir-biriga bo‘lgan shaxsiy munosabatlari, ustoz - shogird, 

nutq jarayoni, o‘qituvchi tarbiyasi, amaliy pedagogika haqida so‘z yuritiladi. 

O‘zbek xalqining bola tarbiyasida ko‘p asrlar davomida orttirgan tajribasini 

o‘rganish va tiklash jamiyatimiz oldiga qoyilgan asosiy, oliy maqsad va 

vazifalardandir. Birinchi prezidentimiz Islom Karimov milliy istiqlol mafkurasi, 

g‘oyasi xalqni - xalq, millatni - millat qilishga xizmat qilishi kerakligini aytib, milliy 

g‘oya birinchi navbatda yosh avlodni vatanparvarlik, el-yurtga sadoqat ruhida 

tarbiyalash ularning qalbiga insonparvarlik va odamiylik fazilatlarini payvand 

qilishdek oliyjanob ishlarimizda madadkor bo‘lishi zarurligini ta’kidlaydi.  

Milliy pedogogika tariximizni, pedagogik nazariyani, umumbashariy pedagogik 

taraqqiyoti, pedagogik nazariya rivojiga benazir hissa qo‘shgan buyuk olimu 

shoirlarimizning ta’limotlari, nazariyalarini o‘rganish ham mustaqil fikrlovchi, 

o‘zining qadr-qimmatini anglaydigan, irodasi baquvvat, iymoni butun, hayotda aniq 

maqsadga ega bolgan inson shaxsini shakllantirish va yetishtirishda g‘oyat muhimdir. 

Shuning uchun asrlar davomida bola ta’lim-tarbiyasida o‘qituvchining tutgan ro‘li 

muhim hisoblanib, ta’lim berish jarayonida o‘qituvchi muomala madaniyatiga 

alohida e’tibor berilgan. Asrlar davomida, Markaziy Osiyoda yashab ijod qilgan, 

diniy dunyoqarash bilam qomusiy bilimdonlikni o‘zida mujassam etgan buyuk 

ajdodlarimizning XIX asr va XX asr mutafakkirlari va pedagoglari, shuningdek Sharq 

va Yevropa olim shoirlarining oʻz amaliy tajribalari asosida ta’lim-tarbiya, pedagogik 

muomala madaniyati xususida aytgan nazariy fikrlari - pedagogik nazariyalari hozirgi 

kunda ham axloqiy tarbiya uchun ham muhimligi sir emas.  

Zamoniy ta’lim-tarbiya asri davomida, o‘qituvchi muomala madaniyatida biroz 

bo‘lsa ham kamchiliklar sezilmoqda, shu sababli dars jarayonida o‘qituvchi va 

o‘quvchi orasida o‘zaro bog‘liqlik yo‘qolib bormoqda. Bunday jarayon o‘quvchining 

tarbiya madaniyati bilan birgalikda ta’lim sifatiga ham o‘z ta’sirini ko‘rsatib boradi. 

Tadqiqotlar shuni ko‘rsatadiki, o‘qituvchilar o‘quvchilar bilan pedogogik aloqa 

o‘rnatishni tashkil etishda o‘zlarining yetakchi o‘rin tutishlarini anglamaydilar. 

O‘qituvchilarning 25 foizi o‘quvchilar bilan yuzaga kelayotgan qiyinchiliklarga 

o‘quvchilarni, ularning tarbiyasizliklarini sabab qilib ko‘rsatishadi. Ziddiyatli 

vaziyatlarni yuzaga kelishiga o‘zining ham anchagina hissasi borligini afsuski tan 

olishni istamaydilar. Aslida murosasiz jarayonlarning paydo bo‘lishiga, asosiy omil 

sifatida pedagogik muomala madaniyatini ko‘rsatadigan bo‘lsak adashmagan 

bo‘lamiz. Ham o‘qituvchi, ham erisha olmaydigan muomala madaniyati bola 

tarbiyasida asosiy o‘rinni egallaydi. Pedagogik muomala madaniyati hozirgi paytda 

ta’lim sohasida uchrab kelayotgan dolzarb muammolaridan biri hisoblanib 

kelinmoqda.  

Aslida o‘qituvchida yetishmayotgan muomala qanday bo‘ladi degan savolga 

hayotiy tajribalarga tayangan holda javob beradigan bo‘lsak, muomala nafaqat ta’lim 

sohasi balki, boshqa sohalar uchun, tibbiyot, servis xizmatlari, kundalik hayotimiz 

uchun ham zarur bo‘lgan, muhim qurol hisoblanadi.  

Ko‘pgina pedagogik izlanishlarga ko‘ra esa muomala pedagog mehnat 

faoliyatining muhim elementi ekanligi asoslab berilgan. Bu esa o‘qituvchining ijobiy 

psixologik iqlimni yaratishga qaratilgan, darsda va darsdan tashqari holatlarda 

o‘quvchilar bilan olib boriladigan hamkorlik bo‘lib, bu hamkorlik o‘quvchiga 

nisbatan notog‘ri tarzda olib boriladigan bo‘lsa, o‘quvchida darsga nisbatan qiziqish 

va zavqlanish so‘nib boradi. O‘quv fanlarga nisbatan qiziqishi so‘ngan o‘quvchini, 

dars jarayonlarga jalb qilish mushkul vazifa hisoblanib, bunday holat kelajakka 

nisbatan salbiy ta’sir ko‘rsatish bilan teng baholanadi. O‘ylab ko‘ringa, darsdan 

zavqlanish o‘rniga undan begonalashish, o‘qituvchiga nisbatan bezish hollari paydo 

bo‘lishi, juda achinarli holat. Shuni ta’kidlab o‘tish joizki, aslida o‘qituvchi va 

o‘quvchi orasidagi muomala madaniyati, o‘quvchiga zavq, o‘quv jarayonlariga 

nisbatan qiziqish va o‘quvchining bilim samaradorligini oshirishga ijobiy ta’sir qilishi 

kerak. 

Shaxsni anglash, hamfikrlik, o‘z-o‘zini anglash, o‘zaro axborot almashish - 

bular o‘qituvchi muomala madaniyatini asosiy ustuvor yo‘nalishlaridan biri 

hisoblanadi. Bu jarayonlar orqali o‘qituvchi va o‘quvchi o‘rtasida o‘zaro ustoz- 

shogird an’anasi yuzaga keladi. Bu an’ana orqali o‘qituvchi o‘quvchining 

imkoniyatlarini xolisona baholashga, boshqalar fikrini qabul qila olish, ijobiy o‘quv 

motivlarini va ongli izlanish ko‘nikmalarini shakllantirishga yordam beradi. Bunday 

o‘qituvchi muomala madaniyati orqali erishgan eng katta yutuqlaridan biri 

hisoblanadi. O‘qituvchining muomala madaniyati amaliy pedagogik taraflama ham 

o‘z yo‘nalishlari ma’lum bo‘lib, bu bosqichlar o‘qituvchining xarakteriga nisbatan 

ajratilmagan. Dastlabki bosqichda, o‘qituvchi dars jarayoniga tayyorlayotgan 

materiali faqat o‘qituvchini emas, balki o‘quvchilar nuqtai nazaridan ham o‘ylangan 

bo‘lishi kerak va keyingi davrlarda o‘qituvchi o‘zining bor potensialini ishga solgan 

holda dinamik harakatni amalga oshirib, o‘quvchilarni boshqara olishi kerak. Bu 

bosqichlarning hammasi muomalaning samadorligiga xalaqit beradigan to‘siqlarni 

yengib o‘tishga yordam beradi. Bunday to‘siqlar ayniqsa, pedagogik faoliyatning 

boshlanishida tez-tez uchraydi. Misol qilib oladigan bo‘lsak, dastlabki sinfga bo‘lgan 

qo‘rquv, nuqtning ta’sirchanmasligi, bolalarning darsga dinamik jarayonini pastligi, 

o‘qituvchida turli xil to‘siqlarni vujudga keltiradi. Buni, yengishni asosiy omili o‘ziga 

bo‘lgan ishonch. Agar o‘qituvchida o‘ziga bo‘lgan ishonch yetishmasa, unda 

keyinchalik ham o‘quvchilar bilan ishlash jarayonida turli xil qiyinchiliklarga duch 

kelaveradi. Ularni yengib o‘tish uchun o‘qituvchidan kuchli pedagogik muomala 

madaniyati talab etiladi va shu bilan birgalikda bu jarayonda bola insoniyat asrlar 

davomida to‘plagan bilimlarni va axloqiy, tarbiyani egallab oladi. Shuning uchun 

ham o‘qituvchi pedagogik jarayonda yetakchi kishidir. Unga yosh avlodni o‘qitish va 

tarbiyalash vazifasi yuklatilgan. Bu jarayonda o‘qituvchiga, uning axloqiy, xulqiga, 

o‘quvchilar bilan muomalasiga nisbatan alohida yuksak talablar qo‘yiladi. 

